
Qobustan rayonu İcra hakimiyyətinin başçısı Adil Məmmədovun 2014-cü ilin yekunları ilə bağlı hesabat

                                                        MƏRUZƏSİ


    Azərbaycan Respublikasının Prezidenti cənab İlham Əliyevin sədrliyi ilə Nazirlər Kabinetinin 2014-cü ilin sosial-iqtisadi inkişafının yekunlarına və 2015-ci ildə qarşıda duran vəzifələrə həsr olunmuş 10 yanvar 2015-ci il tarixli iclası keçirilmişdir. İclasda ölkəmizin 2014-cü ildə inkişafı təhlil edilmiş, qarşıda duran vəzifələr müəyyənləşdirilmişdir.
     2014-cü ildə  Azərbaycan Respublikasının Prezidenti cənab İlham Əliyevin rəhbərliyi ilə ölkəmizin qarşısında duran bütün vəzifələr uğurla icra edilmiş, Azərbaycan öz sürətli inkişaf tempini saxlamış, iqtisadi və sosial proqramlar uğurla yerinə yetirilmiş, çox böyük və əhəmiyyətli layihələr icra edilmişdir.
      Respublikamızın hər bir yerində olduğu kimi rayonumuzda da 2014-cü il uğurlu il kimi yadda qalmışdır. “Azərbaycan Respublikası regionlarının 2014-2018-ci illərdə sosial-iqtisadi inkişafı Dövlət Proqramı”nda Qobustan rayonunda 15 istiqamət üzrə 18 tədbirin həyata keçirilməsi nəzərdə tutulur. Tədbirlərdən 10-u qismən icra edilmiş və hazırda tam başa çatdırılması üçün işlər davam etdirilir, 1-nin icrasına yaxın vaxtlarda başlanması nəzərdə tutulmuşdur.
      Rayonumuzda son illərdə yol təsərrüfatı sürətlə inkişaf edir. 2013-cü ilin dekabr ayında möhtərəm Prezidentimizin imzaladığı sərəncam əsasında tikintisinə başlanılmış, ümumi uzunluğu 17250 metr olan, 5 yaşayış məntəqəsinin istifadə etdiyi  Təklə-Sündü-Xilmilli avtomobil yoluna asfalt örtüyü vurulmuş, 23 su ötürücüsü və 9 dayanacaq quraşdırılmışdır.
     Möhtərəm Prezidentimizin diqqət və qayğısı nəticəsində rayonumuzda son 3 ildə ümumi uzunluğu 40  km-dən artıq olan, 22700 nəfərə qədər əhalinin  və ya ümumi əhalinin 52 faizinin yaşadığı, 10 yaşayış məntəqəsini rayon mərkəzi ilə birləşdirən  2 avtomobil yolu yüksək səviyyədə asfaltlaşdırılmışdır.                         
     5 yaşayış məntəqəsinin və 5000-ə yaxın əhalinin istifadə etdiyi Qobustan-Poladlı yolunun tikintisi “Azərbaycan Respublikası regionlarının 2014-2018-ci illərdə sosial-iqtisadi inkişafı Dövlət Proqramı”na daxil edilmişdir.
    Qobustan şəhərində bu il 27132 kv.m asfalt örtüyü vurulmuşdur və növbəti aylarda da şəhərdə asfaltlanma işləri davam etdiriləcəkdir.
    “Azərbaycan Respublikası regionlarının 2014-2018-ci illərdə sosial-iqtisadi inkişafı Dövlət Proqramı”nın icrası nəticəsində ümumi məhsul buraxılışı 2003-cü illə müqayisədə 2014-cü ildə 5,7 dəfə artaraq 96,9 mln manata, sənaye məhsulunun həcmi 10,6 dəfə artaraq 2909,0 min manata və kənd təsərrüfatında ümumi məhsul istehsalı 2,7 dəfə artaraq 37,5 mln manata çatmışdır. Əsas kapitala yönəldilmiş vəsait 404,2 dəfə artaraq 33,7 mln manat, o cümlədən tikinti-quraşdırma işləri 513,4 dəfə artaraq 28,9 mln manat təşkil etmişdir.
       Ümumi məhsul buraxılışı 2013-cü ilə nisbətən 2014-cü ildə  12,4 faiz azalmışdır. Bu azalmaya quraqlıqla əlaqədar olaraq kənd təsərrüfatında ümumi məhsul istehsalının 24,9 faiz azalması səbəb olmuşdur. Bununla yanaşı sənaye məhsulunun ümumi həcmi 2013-cü illə müqayisədə 2,9 dəfə artmışdır.Nəqliyyatda bu artım 2,6 faiz, informasiya və rabitə sektorunda 54,5 faiz, ticarətdə 6,6 faiz təşkil etmişdir.  Ümumi məhsul buraxılışının 97,9 faizi qeyri-dövlət sektorunun payına düşür.
Azərbaycan Respublikası Prezidentinin 26 dekabr 2014-cü il tarixli sərəncamı ilə təsdiq edilmiş “Azərbaycan Respublikasında sənayenin inkişafına dair 2015-2020-ci illər üçün Dövlət Proqramı”nın həyata keçirilməsi sahəsində qarşımızda mühüm vəzifələr durur.
Dövlət Proqramının icra müddətində rayonumuzda sənaye zonasının yaradılmasına, rayonumuzun sənaye potensialının artırılmasına nail olmalıyıq. 
    Hesabat dövründə 2013-cü illə müqayisədə pərakəndə əmtəə dövriyyəsi 4,1 faiz, əhaliyə göstərilən pullu xidmətlər 4,7 faiz, orta aylıq əmək haqqı isə 4,9 faiz artmışdır. Əhalinin pul gəlirləri 2013-cü illə müqayisədə 0,5 faiz artaraq 68 milyon 729 min  500  manat təşkil etmişdir. 2003-cü ildən 2015-ci ilədək 3316-sı daimi olmaqla, 15 min 851 yeni iş yeri açılmışdır. 2014-cü ildə rayonda 2246 yeni iş yeri yaradılmışdır ki, bunlardan 246-sı daimi iş yerləridir.

Rayonumuzda tikinti, quruculuq abadlıq işləri də müvəffəqiyyətlə davam etdirilir. Hesabat dövründə Qobustan şəhərində Telekommunikasiya Qovşağı və Poçtamt binaları, Cəmcəmli kəndində yeni Elektron Avtomat Telefon Stansiyası,  Yekəxana kəndində isə poçt binası tikilib istifadəyə verilmişdir.
     Ərəbşalbaş kəndində yerli sahibkar tərəfindən şadlıq evinin tikintisi davam etdirilir. Daxili imkanlar hesabına Şıxzahırlı kəndində ərazi nümayəndəliyi üçün inzibati bina tikilib istifadəyə verilmiş, Ərəbşalbaş kəndində isə nümayəndəliyin binasında son tamamlama işləri aparılır.
Qobustan şəhərinin girişində şəhər göstəricisi tamamlanmışdır.  Qobustan şəhərində  pentensiar müəssisələrdə cəza çəkmiş şəxslər üçün 50 yerlik Sosial Adaptasiya Mərkəzinin və Kənd Təsərrüfatı Nazirliyinin ərazi idarəsi üçün inzibati binaların tikintisi davam etdirilir.
Heydər Əliyev Prospektində, Bakı-Şamaxı yolunun şəhər ərazisindən keçən hissəsində abadlıq işləri aparılmışdır. Sahibkarlar tərəfindən Qobustan şəhərində 2 kafe və 2 ticarət mərkəzi istifadəyə verilmişdir.
Qobustan şəhərinin təmizliyi, yaşıllıqlara qulluq işləri və yaşıllıqların qorunması Qobustan Kommunal Müəssisələri Kombinatı tərəfindən həyata keçirilir. Cənab Prezidentin tapşırığına əsasən digər rayonlar kimi Qobustan rayonunda da xüsusi texnikalarla təminat günü-gündən yaxşılaşır. 2014-cü ildə də rayonumuza bir ədəd yükünü özüboşaldan maşın, bir ədəd isə ekskavator verilmişdir. Bununla da texnikaların sayı 9-a çatdırılmışdır. Bundan başqa Nazirlər Kabinetinin bölgüsü əsasında rayona 40 ədəd urna gətirilmişdir.
2014-cü ildə rayon üzrə yerli büdcə gəlirləri 2 milyon 500 min manat planlaşdırılmış, 2 milyon 511 min 858 manat yığım olmaqla 100,47 faiz icra edilmişdir.
  Yerli gəlir və xərcləri tənzimləmək üçün nəzərdə tutulan vəsaitin ayrılması 2014-cü ildə 100 faiz təmin edilmişdir.

   
   Rayonumuzda sahibkarlığın inkişafına xüsusi diqqət göstərilir. 2003-2014-cü illərdə rayon üzrə Sahibkarlığa Kömək Milli Fondu vasitəsi ilə ümumilikdə 261 sahibkara 4,3 mln manat kredit verilmişdir. Kənd təsərrüfatı məhsulları istehsalçılarına 11,2 mln manat subsidiya verilmişdir.
    2014-cü ildə 106 sahibkara 1,1 mln manat dövlətin  güzəştli kreditləri verilmişdir. Bu kreditlər hesabına 500-dən çox, o cümlədən 2014-cü ildə 126 yeni iş yerinin yaradılması imkanı yaranmışdır. 2014-cü ilin məhsulu üçün rayonda 29 min hektardan artıq sahədə taxıl əkilsə də, quraqlıq səbəbindən məhsul əldə etmək demək olar ki, mümkün olmamışdır. Belə ki, ötən il əkilmiş sahənin 63 faizi  quraqlıqdan məhv olmuşdur. Bu 2013-cü illə müqayisədə taxıl istehsalını 11,3 dəfə azaltmışdır.
Kəndlərdə keçirilən səyyar görüşlərdə, ayrı-ayrı qəbullarda vətəndaşlarımızı narahat edən əsas məsələlərdən biri toxumla təminatın olmaması idi. Yuxarı təşkilatlarla apardığımız çoxsaylı danışıqlar nəticəsində çox düzgün qərar qəbul edilmişdir. Rayonumuza “Azər Toxum” MMC tərəfindən yüksək keyfiyyətli kifayət qədər toxum ayrılmışdır.Bu toxumun dəyərinin dövlət tərəfindən ödənilməsi isə rayon əhalisini daha da sevindirmiş, onların çoxsaylı müraciətlərində möhtərəm Prezidentimizə dərin minnətdarlıq ifadə edilmişdir. Elə bu köməklik nəticəsində 2015-ci ilin məhsulu üçün 22 min 529 ha sahədə şum çıxardılmış, bundan 21 min 958 ha sahədə payızlıq taxıl əkilmişdir.
Bu il əkin sahələrinin ziyanvericilərdən təmizlənməsi istiqamətində də ciddi dönüş yaradılmışdır. Əkin sahələri üçün xüsusi təhlükə yaradan ziyanvericilərə qarşı 4933 hektarda mübarizə aparılmışdır. Toplanmış məlumatlara əsasən deyə bilərik ki,  bunun çox böyük səmərəsi olmuşdur. Ziyanvericilərə qarşı tədbirlər mütəmadi olaraq davam etdirilməlidir. Bu işdə bütün imkanlardan istifadə edilməlidir.
Kənd təsərrüfatının digər sahələrində də müəyyən nailiyyətlər əldə edilmişdir: 5509 ton diri çəkidə ət, 17 min 601 ton süd istehsal edilmişdir ki, bu da müvafiq dövrdən  2,2 faiz və 1,8 faiz çoxdur. Eyni zamanda yumurta istehsalı 3,0 faiz, yun istehsalı isə 1,0 faiz artmışdır. İribuynuzlu mal-qaranın sayı da 0,2 faiz artaraq 29 min 430 başa, qoyun və keçilərin baş sayı 0,4 faiz artaraq 187 min 543 başa çatmışdır.
     2014-cü ildə kənd təsərrüfatı məhsulları istehsalçılarına yanacaq və motor yağlarına görə 4314 nəfər istehsalçıya 1 milyon  168 min 72 manat vəsait verilmiş və 2887 nəfər buğda istehsalçısına 606 min 650 manat vəsait verilməsi nəzərdə tutulmuş, I və II reproduksiyalı toxum satdığına görə 10 nəfər toxumçuya 61581 manat vəsait verilmişdir.
2013-cü ildə isə yanacaq və motor yağına görə 4243 istehsalçıya             1 milyon 252 min  422  manat, buğda əkininə görə 2927 istehsalçıya 585 min 425 manat, 12 nəfər toxumçuya isə 262 min 950 manat vəsait verilmişdir.

    2014-cü ildə Rayona  18 ədəd taxılbiçən kombayn və 8 ədəd şum traktoru, 4 kotan, 3 toxum səpən  texnika alınmışdır.
    Azərbaycan Respublikası Nazirlər Kabinetinin 13 avqust 2014-cü il tarixli 273 nömrəli Qərarına uyğun olaraq lizinqə verilən texnikaların alınmasında  dövlət büdcəsinin vəsaiti hesabına onların ilkin dəyərinin 40 faizi həcmində güzəştin tətbiq edilməsi nəticəsində təkcə Qobustan rayon fermerləri 2,0 mln manata yaxın güzəşt əldə etmişlər. 
  Rayonumuzda sosial yardıma ehtiyacı olan insanların müəyyənləşdirilməsi daim diqqətdə saxlanılır. 2014-cü ildə  İcra hakimiyyətinin xətti ilə  Novruz, Qurban bayramları, Dünya Azərbaycanlılarının həmrəyliyi günündə ümumilikdə 520 nəfər aztəminatlı ailəyə, “N”  saylı hərbi hissənin əsgərlərinə bayram sovqatı verilmişdir. 15 ailəyə isə birdəfəlik maddi yardım verilmişdir.


2014-cü ildə orta aylıq pensiya 155,44 qəpik təşkil etmişdir ki, bu da 2013-cü illə müqayisədə  0,9 faiz çoxdur. Bütün pensiya və müavinətlər 2014-cü ilin dekabr ayının 23-dək tam şəkildə ödənilmiş, gecikmə hallarına yol verilməmişdir.
2014-cü ildə 520 nəfər ailəyə(2462 nəfər ailə üzvü olmaqla) Ünvanlı Dövlət Sosial Yardımı verilmişdir ki, bu da 2013-cü illə müqayisədə 86  ailə çoxdur.
Son beş ildə Qobustan rayonunda 2 şəhid ailəsi və 22 Qarabağ əlili mənzillə təmin olunmuş, 3 Qarabağ əlili üçün fərdi yaşayış evi tikilmişdir. Hazırda 1 şəhid ailəsi və 2 Qarabağ əlili üçün fərdi yaşayış evinin tikintisi davam edir.
Qobustan rayonunda 13 Qarabağ əlili, 15 şəhid ailəsi, 2 vəfat etmiş Qarabağ əlilinin arvadı, 1 nəfər Azərbaycan Respublikasının ərazi bütövlüyü uğrunda əlil olmuş şəxs, 2 nəfər hərbi xidmət əlili mənzil növbəsinə götürülmüşdür.
Hesabat dövründə rayon Məşğulluq Mərkəzinə 388 nəfər müraciət etmişdir ki, bunlardan 97 nəfərini qadınlar təşkil edir.
    Rayonda keçirilmiş Əmək  Yarmarkası zamanı 15 müəssisədən 126 boş iş yeri yarmarkaya çıxarılmışdır. Yarmarka zamanı 66 nəfərə göndəriş verilmiş bunlardan 55 nəfəri müvafiq işlə təmin olunmuşdur.
Əhaliyə keyfiyyətli elektrik enerjisi,  təbii qaz və içməli suyun verilməsi məsələləri də daim diqqətdə saxlanılır.

.
Hesabat dövründə rayonu fasiləsiz və keyfiyyətli elektrik enerjisi ilə təmin etmək məqsədilə bir sıra cari təmir işləri görülmüşdür. Bununla yanaşı bu sahədə görüləcək işlər çoxdur. İstehlak edilmiş elektrik enerjisinin dəyərinin ödənişi də daim diqqət mərkəzində saxlanılmışdır. 2013-cü ildə isə 76,19 faizi ödənildiyi halda, 2014-cü ildə 79,93 faiz ödənilmişdir.
Yığımın 100 faizə çatdırılması üçün müvafiq tədbirlər görülür. İl ərzində 167 müdaxilə halı aşkar edilmiş, 1461 manatlıq itirilmiş enerjinin dəyəri bərpa edilmişdir.
Ötən il müdaxilə üzrə yazılmış aktların dəyəri 45 faiz ödənildiyi halda, 2014-cü ildə 51 faiz ödənilmişdir. Eyni zamanda digər itkilərin aradan qaldırılması üçün “Sumqayıt REŞ” MMC qarşısında məsələ qaldırılmışdır.
Alternativ və Bərpa olunan Enerji Mənbələri üzrə Dövlət Agentliyinin Qobustan Eksperimental Poliqonu və Tədris Mərkəzi tərəfindən elektrik enerjisinin istehsalı davam etdirilir. Mərkəz tərəfindən hesabat ilində  rayonumuzun elektrik təsərrüfatına  2 milyon 665 min 882 kv saat elektrik enerjisi verilmişdir.Ümumilikdə mərkəz 2013-cü ilin may ayından 2014-cü ilin sonunadək 4 milyon 26 min 640 kv.saat elektrik enerjisi istehsal edərək şəbəkəyə ötürmüş və bunun müqabilində 123 min 61 manat mənfəət əldə etmişdir. Rayona müstəqil şəkildə enerjinin verilməsi üçün müvafiq tədbirlər görülür.
Qobustan rayonunda 19 yaşayış məntəqəsinə təbii qaz verilir ki, bu kəndlərdən 2-sinə son illərdə təbii qaz çəkilmişdir. Təbii qazla təminat yaşayış məntəqələrinə görə 57,5 faiz,  əhali sayına görə isə 84,6 faizdir. Hazırda Poladlı kəndində kənddaxili qazlaşdırma işləri aparılır. Verilmiş məlumatlara əsasən bu xətt üzərində yerləşən Yekəxana, Təsi, Sədəf kəndlərinə və eyni zamanda Şıxzahırlı kəndinə təbii qazın verilməsi nəzərdə tutulur.
2014-cü ildə istehlak olunmuş təbii qazın dəyəri 98,3 faiz ödənilmişdir. 2013-cü ildə itkilər 10,3 faiz təşkil etdiyi halda, 2014-cü ildə 7,4 faiz olmuşdur. Bu da   respublika üzrə ən yaxşı göstəricilərdən biridir. Rayonda smartkart tipli sayğaclara keçid olmamışdır. Bu da əksər hallarda əhali ilə Qaz İstismar Sahəsi arasında anlaşılmazlıqların yaranmasına səbəb olur.
Rayonumuzda əhalini narahat edən ən mühüm məsələlərdən biri içməli su ilə təminat məsələsidir. Son illərdə bu sahədə bir sıra ciddi işlər görülmüşdür.2012-ci ildə Təsi-Qobustan su xəttinin istifadəyə verilməsi çox dəhşətli quraqlıqla rastlaşdığımız 2014-cü ildə Qobustan şəhərində, Ərəbqədim, Göydərə, Cəmcəmli, Bədəlli, Sədəfli kəndlərində əhalini böyük çətinlikdən xilas etdi.
2014-cü ildə Qobustan şəhərinin Ş.Şikarov küçəsində, “Nərimankənd” adlana hissədə, Dərəkənd, Nabur, Təklə və Xilmilli kəndlərində də əhalinin içməli su ilə təminatının yaxşılaşdırılması məqsədilə bir sıra işlər görülmüşdür. Yaponiya səfirliyinin ayırdığı qrant hesabına Xilmilli kəndində 15 bulaq yaradılmışdır.
Rayonun Çuxanlı kəndində həmin kənddən olan tanınmış müğənni Elnarə Abdullayeva tərəfindən böyük bir su layihəsi həyata keçirilir. Bütün bunlara baxmayaraq içməli su ilə təminat sahəsində problemlərimiz həddindən artıq çoxdur. “Azərsu” SC-nin sədri Qorxmaz Hüseynov tərəfindən rəsmi olaraq bildirilmişdir ki, bu il Qobustan şəhərində su şəbəkəsi və kanalizasiya sisteminin qurulması işlərinə başlanılacaqdır.
Onu da qeyd edək ki, rayonun Bədəlli və Sədəf kəndləri sayğacla təmin olunmuş, normal içməli su alan yeganə kəndlərdir. Bu kəndlərdən Sədəf kəndində sayğacların normal işləməsi təmin edilsə də, çox təəssüflər olsun ki,       Bədəlli kəndi barədə bunu demək mümkün deyildir, burada sayğaclara müdaxilə, sayğacların sıradan çıxarılması adi hal almışdır.Qobustan Sukanal idarəsinin bu sahədə nəzarəti yox dərəcəsindədir. 2014-cü ildə əhali tərəfindən istehlak edilmiş içməli suyun dəyəri 95 faiz ödənilmişdir.
   

     Ötən dövrdə rayonumuzda  2580 şagird yerlik 14, o cümlədən Heydər Əliyev Fondunun dəstəyi ilə 620 şagird yerlik  4 məktəb binası inşa edilmişdir. 624 şagird yerlik Cəyirli və  420 şagird yerlik Ərəbqədim tam orta məktəbləri bərpa gücləndirmədən sonra istifadəyə verilmişdir.
     Ötən il biz 180 şagird yerlik Çuxanlı kənd tam orta məktəbinin yeni binasının açılışını etdik, hazırda  şəhər 1 saylı tam orta məktəbinin əsaslı təmiri davam etdirilir.
Şəhərdə 1 nömrəli uşaq bağçası üçün 100 yerlik binanın  tikintisi davam edir, yaxın günlərdə şəhərdə daha 1 bağçanın tikintisinə başlanılacaqdır.
Hesabat dövründə rayonumuzun ümumtəhsil müəssisələrində müəyyən işlər görülmüşdür.
     2012/2013-cü tədris ilində XI sinfi bitirmiş 316 nəfərdən 175 nəfəri sənəd vermiş, 53 nəfər məzun  ali məktəbə qəbul olunmuşdur.2014-cü tədris ilində isə XI sinfi bitirmiş 286 nəfərdən 129 nəfəri sənəd sənəd vermiş, 77 məzun isə ali məktəbə qəbul olunmuşdur. 2013-cü illə müqayisədə 2014-cü ildə ali məktəblərə qəbul olunanların sayı 45,2 faiz çoxdur.      
      Onu da qeyd edək ki, rayonda tam və orta ümumtəhsil məktəbləri üzrə 27 direktor vəzifəsindən 11-i və ya 41 faizi vakantdır.
   Bununla əlaqədar tərəfimizdən aidiyyatı orqanlar qarşısında məsələ qaldırılmışdır. Lakin hələ də bu sahədə dönüş yoxdur. Bu məsələ eyni zamanda təhsilin keyfiyyətinə ciddi təsir göstərir.
       Möhtərəm Prezidenti tapşırığına əsasən ölkəmizdə “Ölkəmizi tanıyaq” devizi altında maarifləndirici tur aksiyası keçirilmişdir. Rayonumuzun ən nümunəvi şagirdlərindən 40 nəfər aksiyada iştirak etmiş, olduqları yerlərin tarixi, coğrafiyası, flora və faunası, muzey və tarixi abidələri haqqında biliklər əldə etməklə dünyagörüşlərini artırmışlar.
      2014-cü il ərzində Qobustan rayon xəstəxanalarında 909 xəstəyə stasionar tibbi xidmət göstərilmişdir.  Cərrahiyyə şöbəsinə daxil olmuş 211 müraciətdən 74-ü yol nəqliyyat hadisəsi nəticəsində xəsarət alanlar olmuşdur.  Həmin xəstələrə lazımı tibbi yardım göstərilmişdir.
    Bildiyiniz kimi, Azərbaycan Respublikasının Prezidenti cənab İlham Əliyevin  tapşırığına əsasən 2014-cü il fevral ayının 17-dən may ayının 1-dək əhalinin tibbi müayinəsi keçirilmişdir. 36 min 814 nəfər tibbi müayindən keçmiş onlardan 842 nəfəri ambulator, 78 nəfəri stasionar müalicəyə götürülmüş, 104 nəfər isə xəstəlikləri üzrə Bakı şəhərinə ixtisaslı həkimlərin müayinəsinə göndərilmişdir.    
    

     2014-cü ildə Rayon İcra hakimiyyəti tərəfindən  ölkə əhəmiyyətli tarixi abidə olan “Diri Baba” türbəsinə gedən iki tərəfli avtomobil yolu yenidən qurulmuş, yolun hərəkət hissələri arasında müasir işıqlandırma sistemi qurulmuş,  yaşıl ot örtüyü və bəzək ağacları əkilərək ərazi yaşıllaşdırılmışdır. Yolun hər iki kənarında piyadaların rahat hərəkət etməsi üçün səki inşa edilmişdir.
    Abidənin həyətinə qədər olan yola yeni asfalt yol çəkilmişdir. İl ərzində rayonumuza 8 minə yaxın turist gəlmişdir. Onlar  “Diri Baba” türbəsini ziyarət etmişlər. Onlardan 3 minə yaxını xarici, qalanları yerli turistlər olmuşdur.
     Ötən ilin oktyabr-noyabr aylarında gənclərimiz rayonumuzda təbiətin mühafizəsi və ekologiyanın qorunması ilə bağlı, “İDEA” İB-nin təşəbbüsü ilə “Ümumrespublika Yaşıllaşdırma” marafonu çərçivəsində həyata keçirilmiş ağacəkmə kompaniyasında fəal iştirak edərək Heydər Əliyev prospekti, M.Balakişiyev küçəsi, Bakı-Şamaxı magistral yolunun Qobustan şəhəri daxilindən keçən hissəsinin sağ və sol tərəflərində, Bayraq meydanında 5200 ədəd müxtəlif növ ağaclar çinar, Eldar şamı,  liandra və qızılgül kolları əkilmişdir.Bu kompaniyanı 2015-ci ildə də davam etdirmək niyyətindəyik.
    12 saylı Yaşıllaşdırma idarəsi tərəfindən isə rayon ərazisində 23 ha yaşıllıq zonası salınmış, 18 min 993 ədəd müxtəlif ağaclar əkilmişdir. Meşə zolağının qorunub saxlanılması üçün 252 ha ərazidə “damcı” suvarması təmin edilmişdir.Sahibkar tərəfindən Qobustan şəhərində 1 ha yaxın ərazidə alma bağı salınmışdır.
Rayonda idmanın kütləviliyini təmin etmək məqsədilə 2014-cü ildə Qobustan İdman Kompleksinin nəzdində futbol, volleybol, cüdo, güləş, taekvondo klubları yaradılmış, ötən ilin iyun-dekabr ayı ərzində bu klublar tərəfindən 62 yarış keçirilmişdir ki, bu yarışlarda 4707 nəfər gənc iştirak etmişdir. 21-25 dekabr 2014-cü il tarixlərində Ankara şəhərində Zirvə Beynəlxalq İdman Klubunun dünya çempionatı keçirilmiş və həmin mötəbər beynəlxalq turnirdə həmyerlimiz gənclər arasında çempion adına layiq görülmüşdür.

       Gənclərimizdə vətənpərvərlik ruhunun yüksəldilməsi,  müasir Azərbaycanımızın qurucusu və memarı olan ümummilli liderimiz Heydər Əliyev irsinin daha dərindən öyrənilməsi daim diqqətdə saxlanılır.
      2014-ü ildə Heydər Əliyev Mərkəzini Qobustan rayon ümumtəhsil məktəblərinin 4200 nəfərə qədər  şagirdi  ziyarət etmişlər. Mərkəzdə “Ulu öndər  Heydər Əliyevin irsinin öyrədilməsi” ilə əlaqədar 366 nəfər X- XI sinif şagirdlərinə tarix dərsləri keçirilmişdir.
      Hesabat dövründə ümumilikdə 11365 nəfər  rayon sakini, 2640-dan artıq qonaq, 720-dən artıq xarici turist Heydər Əliyev Mərkəzini ziyarət etmişdir.
      Heydər Əliyev irsinin öyrənilməsi ilə əlaqədar yaradılmış tədqiqat qrupları da ötən il fəallıq nümayiş etdirmişlər.
    
    Tədqiqat qrupları tərəfindən Ümummilli Lider Heydər  Əliyevin  1970-80-ci illərdə  rayonumuza səfəri zamanı  çəkilmiş fotoşəkillərdən 34 ədədi toplanaraq  Mərkəzin fonduna  daxil  edilmişdir.       
     2014-cü il ərzində Heydər Əliyev Mərkəzində 60-dan artıq gəncin nikah mərasimləri təşkil olunaraq, onlara “Evlilik haqqında şəhadətnamə” lər təqdim olunmuşdur.
     2014-cü il ərzində  rayonda fəaliyyət göstərən qeyri hökumət təşkilatları, siyasi partiyalar və ictimai təşkilatlarla müntəzəm və ardıcıl iş aparılmışdır.
     Rayonda 25 məscid, 2 xristian ibadət evi mövcuddur. 26 dini qurum fəaliyyət göstərir ki, onlardan 24-ü islam, 2- si isə xristian dininə etiqad edən şəxslər tərəfindən yaradılmışdır. Bu icmaların rəhbərlərinə müntəzəm olaraq  mövcud qanunvericiliyin tələbləri izah olunmuş, fəaliyyətlərinin qanunamüvafiq təşkili üçün tövsiyələr verilmişdir. 
     Bununla yanaşı Qobustan şəhəri, Təklə, Nabur, Ərəbqədim, Çelov, Poladlı və s. kəndlərdə radikal dini təriqətlərə  qoşulması ehtimal olunan şəxslərlə iş aparılmış, vətəndaşların bu zərərəli vərdişlərdən uzaq olmaları üçün maarifləndirmə tədbirləri görülmüşdür.
    Görülmüş maarifləndirmə tədbirləri  nəticəsində deyə bilərik ki, hazırda rayonumuzda bu sahədə vəziyyət qənaətbəxşdir.
    Rayonda dövlət atributlarının və dövlətçiliyin təbliği, rayon əhalisinin, xüsusilə gənc nəslin vətənpərvərlik və dövlətə sədaqət ruhunda, azərbaycançılıq ideologiyasının təməl prinsipləri əsasında tərbiyə olunması məqsədilə əhali ilə yerli icra nümayəndəlikləri, ayrı-ayrı ictimai təşkilatların yerli bölmələri vasitəsilə müntəzəm iş aparılmış, bu məqsədlə əyani vasitələrdən, statistik məlumatlardan geniş surətdə istifadə olunmuşdur. Bu işə rayonun nüfuzlu ziyalıları, ağsaqqalları, müharibə və əmək veteranları, ayrı-ayrı ictimai təşkilatların fəalları yaxından cəlb olunmuşdur.
     Rayon İcra hakimiyyəti başçısının yerlərdə əhali ilə müntəzəm surətdə keçirilən görüşləri, bu görüşlərdə əhalinin qaldırdığı problemlərin rayon İcra hakimiyyəti və əlaqədar xidmət təşkilatları tərəfindən operativ şəkildə həll olunması təbliğat işinə müsbət təsir göstərmişdir.
     Təbliğat işində sosial-iqtisadi, mədəni həyatımızın dinamik inkişafı, milli- mənəvi dəyərlərimizin qorunub saxlanılması, təhsil, səhiyyə və mədəniyyətimizin inkişafı sahəsində    Azərbaycan Respublikasının Prezidenti Heydər Əliyev Fondunun həyata keçirdiyi uğurlu layihələrə xüsusi önəm verilmişdir.Cənab İlham Əliyevin həyata keçirdiyi uğurlu siyasətin, regionlarda sosial-iqtisadi inkişafın konkret nəticələrinin dolğun və obyektiv işıqlandırılmasında, milli -mənəvi dəyərlərin düzgün təbliğ olunması işində yerli “Qobustan”  və “Qobustanın səsi”qəzetinin imkanlarından geniş istifadə olunmuşdur.


      2014-cü il ərzində rayon üzrə 287 nəfər çağırışçı hərbi xidmətə göndərilmiş, hərbi hissələrə təhfil verilmişdir. Çağırış planı tam şəkildə yerinə yetirilmiş, heç bir nöqsana yol verilməmişdir.
     Səfərbərlik və Hərbi Xidmətə Çağırış üzrə Dövlət Xidmətinin Qobustan rayon bölməsində bütün yolasalma mərasimləri yüksək səviyyədə təşkil olunmuş, hərbi vətənpərvərlik ruhunun yüksəldilməsi üçün zəruri tədbirlər görülmüşdür. 
     2014-cü ildə də rayonda cinayətkarlığa qarşı mübarizə, kriminogen vəziyyət nəzarətdə saxlanılmışdır. Kriminogen vəziyyət stabildir. Yetkinlik yaşına çatmayanlar və odlu silahla cinayət hadisəsi baş verməmişdir.
 
  
    
    İcra hakimiyyəti başçısının ərazi nümayəndələri Azərbaycan Respublikasının müvafiq hüquqi aktların, “Yerli icra hakimiyyətləri haqqında Əsasnamə”nin, Respublika Prezidentinin Fərman və Sərəncamlarının, RİH Başçısının sərəncam və tapşırıqlarının tələblərinə uyğun olaraq öz fəaliyyətlərində əsas diqqəti vətəndaşların hüquq və vəzifələrinin, qanuni mənafelərinin qorunmasına, nümayəndəlik ərazisində yaşayan əhalinin sosial-iqtisadi inkişafına və mədəni problemlərinin həllinə yönəltmişlər. Bununla yanaşı hesabat ili ərzində işində yol  verdiyi nöqsanlara görə Cəmcəmli kəndi üzrə nümayəndə S.Əmirov daha aşağı vəzifəyə keçirilmiş, Nabur kəndi üzrə nümayəndə E.Müslümova töhmət verilmişdir.


     2014-cü ilin dekabr ayının 23-də keçirilmiş bələdiyyə seçkilərində rayon üzrə 19583 seçicidən 7148 seçici iştirak etmişdir ki, bu da 36,5 % təşkil edir.  Bələdiyyə seçkilərində rayon üzrə seçilmiş 133 nəfər bələdiyyə üzvündən 118 nəfəri(88,7%) ali təhsilli, 40 nəfəri qadın(30%),  52 nəfəri gənc(39%) olmuşdur. Müqayisə üçün qeyd edək ki, 2009-cu il bələdiyyə  seçkilərində ali təhsillilər 64,1 %, qadınlar 23,9%,  gənclər 35,2 % təşkil etmişdir.
    Təəssüf hissi ilə qeyd etmək lazımdır ki, Ərəbşalbaş bələdiyyəsinə seçkilərin nəticəsi Dairə Seçki Komissiyasında protokol tərtibatında yol verilmiş  səhfə görə  ləğv olunmuşdur.
    Bu ilin yanvar ayında İcra başçısının ərazi nümayəndəliklərin 2014-cü ildə gördüyü işlərə dair hesabat yığıncaqları keçirilmişdir. Ümumilikdə 1236 nəfər rayon sakini hesabatlarda iştirak etmişdir ki, onlardan 62 nəfəri müəyyən təkliflərlə çıxış etmişlər. Bu təkliflərin həlli üçün müvafiq tədbirlər  görülür.
2014-cü ildə Qobustan Rayon İcra Hakimiyyətinin Başçısı Aparatına 286 müraciət daxil olmuşdur. Müraciətlərdən 143-ü ərizə, 133-ü şikayət, 10-u  isə   təklif olmuşdur.
Ərizələrin 41-i əmək və əhalinin sosial müdafiəsi məsələləri, 19-u  mənzil, 20-si kənd təsərrüfatı, 27-si sahibkarlığın inkişafı, 3-ü təhsil, 3-ü  mədəniyyət, 25-i  ailə-məişət, 3-enerji və istilik təchizatı, 1- i su təchizatı, 1-i  isə rayon İcra hakimiyyətinin fəaliyyəti ilə bağlı olmuşdur.   
Ərizələrdən 101-i müsbət həll edilmiş, 39-na müvafiq izahat verilmiş, 2-si əsassız sayılmış, 1-i isə qismən həll olunmuşdur.
Şikayətlərin 34-ü kənd təsərrüfatı, 15-i əmək və əhalinin sosial müdafiəsi, 29-u mənzil, 11-i bələdiyyələrin fəaliyyəti 5-i təhsil, 6-sı İcra hakimiyyəti başçısının ərazi nümayəndələrinin  fəaliyyəti,  6-sı ailə-məişət, 8-i elektrik və
istilik təchizatı,  2-si içməli su ilə təminat, 3-ü prokurorluq və daxili işlər orqanlarının fəaliyyəti, 3-ü yolun yararsız vəziyyətdə olması, 10-u  sahibkarlıq, 1-i isə  mədəniyyət məsələləri ilə bağlı olmuşdur.
     Şikayətlərdən  18-i müsbət həll edilmiş, 90-nına müvafiq izahat verilmiş, 18-i əsassız sayılmış, 3-ü aidiyyəti üzrə göndərilmiş, 4-ü qismən həll olunmuşdur.
Təkliflər  əsasən Şıxzahırlı kənd sakinləri tərəfindən kəndə yolun  və qazın çəkilməsi,  Təklə Mirzəbaba kənd sakinləri tərəfindən yeni məktəb binasının
tikintisi  və  Qobustan şəhər sakinlərinin Yeni Massiv adlanan əraziyə su çəkilməsi ilə bağlı müraciətlərdən ibarət  olmuşdur. 
Təkliflərdən 9-na müvafiq izahat verilib, 1-i isə qismən həll olunub. Bu məsələlərin ardıcıllıqla həll olunacağı vətəndaşlara bildirilmişdir.


      İnanırıq ki, 2015-ci il də bizim üçün uğurlu bir il olacaqdır. Möhtərəm Prezidentimiz İlham Əliyev cənablarının qeyd etdiyi kimi “2015-ci il bir daha bizim gücümüzü göstərəcək. Nə neftin qiymətinin düşməsi, nə böhranlar, nə yaxınlıqda baş verən qanlı toqquşmalar bizim sürətli inkişafımıza təsir edə bilməz. Biz 2015-ci ili də uğurla başa vuracağıq və ölkəmizin inkişafını təmin edəcəyik”.
    Biz qobustanlılar da möhtərəm Prezidentimizin “Kənd təsərrüfatı ili” elan etdiyi 2015-ci ildə daha əzmlə çalışacaq, möhtərəm Prezidentimizin qarşımıza qoyduğu vəzifələrin vaxtında və yüksək keyfiyyətlə başa çatdırılması üçün bütün səy və bacarıqlarımızı səfərbər edəcəyik.

